
“Nümayəndəlik xərclərinin, işçilərin mənzil və yemək xərclərinin, eləcə də əmək şəraiti 
zərərli, ağır olan və yeraltı işlərdə çalışan işçilərə verilən müalicə-profilaktik yeməklərlə, 

süd və ona bərabər tutulan digər məhsullar və vasitələrlə bağlı xərclərin vergitutma 
məqsədləri üçün gəlirdən çıxılması normaları və Qaydası”nın təsdiq edilməsi və 

“Müalicə-profilaktik yeməklərə, süd və ona bərabər tutulan digər məhsullara və vasitələrə 
sərf olunan xərclərin, həmçinin dəniz nəqliyyatında üzücü heyətə verilən yemək 

xərclərinin normalarının müəyyən edilməsi barədə” Azərbaycan Respublikası Nazirlər 
Kabinetinin 2007-ci il 4 iyun tarixli 89 nömrəli Qərarının ləğv edilməsi haqqında 

 

“Azərbaycan Respublikasının Vergi Məcəlləsində dəyişiklik edilməsi haqqında” 
Azərbaycan Respublikasının 2023-cü il 5 dekabr tarixli 1033-VIQD nömrəli Qanununun tətbiqi və 
bundan irəli gələn bir sıra məsələlərin tənzimlənməsi barədə” Azərbaycan Respublikası 
Prezidentinin 2023-cü il 28 dekabr tarixli 2439 nömrəli Fərmanının 2.2.7-ci yarımbəndinin icrasını 
təmin etmək məqsədilə Azərbaycan Respublikasının  Nazirlər Kabineti qərara alır:  

1. “Nümayəndəlik xərclərinin, işçilərin mənzil və yemək xərclərinin, eləcə də əmək şəraiti 
zərərli, ağır olan və yeraltı işlərdə çalışan işçilərə verilən müalicə-profilaktik yeməklərlə, süd və 
ona bərabər tutulan digər məhsullar və vasitələrlə bağlı xərclərin vergitutma məqsədləri üçün 
gəlirdən çıxılması normaları və Qaydası” təsdiq edilsin (əlavə olunur). 

 2. “Müalicə-profilaktik yeməklərə, süd və ona bərabər tutulan digər məhsullara və 
vasitələrə sərf olunan xərclərin, həmçinin dəniz nəqliyyatında üzücü heyətə verilən yemək 
xərclərinin normalarının müəyyən edilməsi barədə” Azərbaycan Respublikası Nazirlər Kabinetinin 
2007-ci il 4 iyun tarixli 89 nömrəli Qərarı (Azərbaycan Respublikasının Qanunvericilik Toplusu, 
2007, № 6, maddə 694 (Cild I)  ləğv edilsin. 

